
Shri Bhagavadacharyavirachitam Yatirajamangalam

શ્રીભગવદાચાર્યવિરચિતં યતિરાજમઙ્ગલં

પુણ્યસદ્યાત્મજાય શ્રીધન્યકન્યાઙ્કભૂશ્રિયે ।
રાઘવાનન્દપુણ્યશ્રીભૂષારત્નાય મઙ્ગલમ્ ॥ ૧॥
રામસીતાઞ્જનાસૂનુબ્રહ્માદિપરિરક્ષિતામ્ ।
શ્રીસમ્પ્રદાયસમ્ભૂતિં  વર્દ્ધયિત્રેઽસ્તુ મઙ્ગલમ્ ॥ ૨॥
રામમન્ત્રમહારાજરાજ્યજીવાતુરક્ષિણે ।
સર્વતન્ત્રસ્વતન્ત્રાય રામાનન્દાય મઙ્ગલમ્ ॥ ૩॥
સર્વવેદાર્થસત્તત્ત્વસત્ત્વસદ્રત્નરાશયે ।
જગદાનન્દનાનન્દભાષ્યકરાય મઙ્ગલમ્ ॥ ૪॥
ત્રિલોકીનાથતાદ્યોતિ સ્વાત્મજ્યોતિઃ પ્રકાશકમ્ ।
ત્રિદણ્ડં દધતે યમિભૂસાર્વભૌમાય મઙ્ગલમ્ ॥ ૫॥
કષાયાભાવસંસૂચિકાષાયામ્બરધારિણે ।
શ્રીમતે યતિરાજાય રામાનન્દાય મઙ્ગલમ્ ॥ ૬॥
ઉપદેશસુધાવર્ષિવચનારચનાશ્રિયા   ।
મઙ્ગલં  દિશતે નિત્યં જીવજાતાય મઙ્ગલમ્ ॥ ૭॥
જગત્સન્ત્રાસસન્ત્રસ્તજીવોદ્ધારાધ્વકારિણે ।
દિવ્યસમ્પત્તિસંશોભિમાનસાયાસ્તુ મઙ્ગલમ્ ॥ ૮॥
સર્વજીવમહામોહિમાયાકાયાભિભૂતયે ।
સર્વશક્તિપ્રદાય શ્રીરામાનન્દાય મઙ્ગલમ્ ॥ ૯॥
વિદ્યામહીમહીપાયાવિદ્યાસન્તમસચ્છિદે ।
ધર્મરૂપાય ભૂપાય ધર્મભૂમેશ્ચ મઙ્ગલમ્ ॥ ૧૦॥
ઇતિ ત્રિવેદોપાહ્નબ્રહ્મચારિશ્રીભગવદાચાર્યવિરચિતં યતિરાજમઙ્ગલં  સમાપ્તમ્ ।

